
o‗zlashtirishlari juda ko‗p va xilma-zil omillarga bog‘liq 
bo‗lib, bu omillar tizimida dars jarayonida qo‗llaniladigan 
didaktik o‘yinlar darajasi, ilmiy asoslangan metodlar hamda 

o‗quvchining ijodiy izlanuvchanligi, intiluvchanligi, 
tashabbuskorligi, faolligi va o‗z kasbiga mehr-muhabbati 
yetakchi o‘rin tutadi. 

REZYUME. Maqolada umumta‘lim maktablarining ―musiqa madaniyati‖ darslarida musiqiy nazariy bilimlarni o‗zlashtirish ja-

rayonida interfaol metod va didaktik o‗yinlardan foydalanishning ahamiyati haqida fikr yuritiladi. 
РЕЗЮМЕ. В статье рассматривается важность использования интерактивных методов и дидактических игр в процессе 

освоения музыкально-теоретических знаний на уроках «музыкальной культуры» общеобразовательных школ. 
SUMMARY. The article discusses the importance of using interactive methods and didactic games in the process of acquiring musi-

cal theoretical knowledge in the "music culture" classes of secondary schools. 

Elimizde ámelge asırılıp atırǵan reformalar 

bilimlendiriw tarawınıń túpten jańa kórinis alıwına xızmet 
etpekte. Bunıń dálili sıpatında «Bilimlendiriw haqqında»ǵı 
Nızam hám «Milliy oqıw dástúri» tiykarında jaratılǵan jańa 
oqıw dástúrleri mazmunında baslawısh klass oqıwshılarına 
bilim beriwdiń nátiyjeliligin asırıw boyınsha joqarı talaplar 
kiritildi. Bunda: «Ana tili páni – oqıwshı shaxsında erkin 
pikirlewge, basqa insanlardıń pikirin túsiniwge, óz pikirin 
awızeki hám jazba túrde sóylew normalarına sáykes tárizde 
durıs hám anıq bayan ete alıwına qaratılǵan sóylew 
(kommunikativ) kompetenciyasın rawajlandırıwdı názerde 
tutadı [1]. Oqıwshılarda til ilimine tiyisli ózlestiriletuǵın 
ámeliy bilimlerdi (fonetika (orfoepiya), leksika, sóz quramı, 
morfologiya, sintaksis, jazıw hám imla, irkilis belgileri, 
sóylew kónlikpeleri, stilistikaǵa tiyisli túsinikler) 
rawajlandırıw» máseleleri alıp qaralǵan [2]. 

Sol tiykarda, házirgi waqıtta mektep oqıwshılarınıń 
oylawı menen sóylew tilin rawajlandırıw áhmiyetli másele 
bolıp qalmaqta. Oqıwshılardı til iliminiń barlıq dúzilisin 
úyreniw, álbette, «Ses hám hárip»lerdi («Fonetika») 
úyreniwden baslanadı. Demek, ses hám háriplerdi úyretiwdi 
1-klass «Álipbe» sabaqlıǵınan baslap tereń úyretip 
barıwımız kerek. Bul boyınsha túsinik beriw ushın dáslepki 
tanıstırıw háptesinde arnawlı saat ajıratılǵan.  

Sol qatarda, ses hám háriplerdi oqıtıwdıń áhmiyeti 
boyınsha ataqlı rus alımı K.D.Ushinskiy baslawısh klass 
oqıw predmetleri sistemasında ana tiline úlken áhmiyet 
berip, onı oraylıq hám tiykarǵı predmet esaplaǵan. «Ájayıp 
oqıtıwshı bolǵan ana tili balaǵa kóp túsiniklerdi úyretedi. 
Bala eki-úsh jıl ishinde sonshelli kóp bilim úyrenedi, 
jigirma jıl qunt penen metodikalıq tárepten júdá durıs oqısa 
da onıń yarımı shelli úyrene almaydı. Ana tiliniń ullı 
pedagoglıǵı da áne sonda», - deydi ol [3].  

Balalar mektepke kelgenge shekem de sóylewdiń seslik 
qurılısın ámeliy túrde ózlestiredi, biraq olar oqıp 
úyrenbegenshe sózdi buwınlarǵa bóliwdi, sózdegi seslerdi 
izbe-iz aytıwdı bilmeydi. Sabaq barısında baslawısh klass 
oqıwshılarında sózdi durıs aytıw, buwınlarǵa bóliw, ondaǵı 
hár bir sestiń tártibi menen anıq biliw kónlikpesin 
qáliplestiriw ústinde jumıs alıp barıw, óz náwbetinde, analiz 
hám sintez etiw, salıstırıw, toparlarǵa ajıratıw sıyaqlı 
intellektuallıq shınıǵıwlardı bilip alıwǵa, sonıń menen 
birge, seslerdiń ózgesheligi, sóz quramında bir-birine tásiri 
sıyaqlı ayırım elementar bilimlerdi ózlestiriwge 
múmkinshilik beredi. Baslawısh klaslarda ana tili ilimi 
mazmunın jańalaw, bilimlendiriw usılların jetilistiriw, 
oqıtıwshılardı áne sonday usıllar menen qurallandırıw 
zárúrli áhmiyetke iye bolıp tabıladı.  

Shınıǵıw procesinde ses, hárip, únli hám únsiz 
dawıssızlar, buwın, sóz, gáp hám basqa júdá kóplegen 
bilimler menen tanısıw arqalı orfografiyalıq sawatlılıǵı, 
awızsha sóylewi, pikirlew uqıbı qáliplesedi. Oqıwshılardıń 
orfografiyalıq sawatlı adamlılıǵın asırıw ushın ses hám 
háriplerdi anıq ajırata alıwı, yaǵnıy esitiliwi hám jazılıwı 
parıq etiwin úyreniw zárúr bolıp tabıladı.  

Sózdiń seslik quramı ústinde islew sawat úyretiw 
dáwirinen baslanadı. Balalar bul dáwirde aytılǵan yamasa 
esitilgen sóz seslerden dúziliwin bilip aladı. Olar sózdi ses 
tárepinen analiz etiwdi úyrenedi, yaǵnıy sózdi buwınlarǵa 
ajıratadı, sózdegi seslerdi tártibi menen aytadı. Bunda ses 
tárepten analizlewdi hárip tárepten analiz benen aljastırıp 
almawǵa bólek áhmiyet beriledi. Sózdiń seslik quramın 
durıs oyda sáwlelendiriw ondaǵı háriplerdi túsirip 
qaldırmay yamasa ornın almastırmay jazıw kónlikpesin 
qáliplestiriw ushın da, sózdi tuwrı aytıw ushın da úlken 
áhmiyetke iye. Sonıń ushın, sawat ashıw dáwirinen keyin 
de sózdi seslik analiz etiw shınıǵıwları járdeminde sózdegi 
sesler quramın anıqlaw kónlikpesin jetilistiriw ústinde 
kóplegen jumıslar alıp barıw zárúr bolıp tabıladı. 

Milliy oqıw dástúrine tiykarlanǵan halda jańadan 
baspadan shıǵarılǵan «Álipbe» sabaqlıǵında oqıwshılardı 
seslerdi durıs toparlarǵa ajıratıw boyınsha bólek itibar 
qaratılǵan [4]. Bunda úyretilip barılǵan háriplerdi dawıslı 
hám dawıssız sesler boyınsha, sonıń menen birge, dawıslı 
sesler qatarında juwan hám jińishke, dawıssız sesler 
qatarında únli hám únsiz sesler toltırılıwı kerek bolǵan 
kesteler keltirilgen. Bul oqıwshılarǵa hárbir ótilgen háripler 
qaysı sesler qatarına tiyisli ekenligin túsinip alıwına járdem 
beredi.  

 
Birinshi klass «Ana tili hám oqıw sawatlılıǵı» kitabınıń 

2-bóliminde bolsa, ses hám háriplerdi úyretiwde buwın hám 
seslerdi ózgeriwi menen sózlerdiń de mánisi ózgeretuǵınlıǵı 
boyınsha túsinik hám shınıǵıw jumısları berilgen. Mısalı: 
bas-qas, kóz-sóz h.t.b. [5].  

1-klass oqıwshıları tómendegilerdi bilip alıwı kerek:  
a) dawıstı aytamız hám esitemiz;  
b) háripti kóremiz, oqıymız hám jazamız;  
c) hárip – sestiń jazıwda ańlatılatuǵın belgisi.  
Oqıwshılar kóbinese ses penen háripti almastırıp, qátege 

jol qoyadı. Mısalı: Aytbay sózin jazıwda kóp oqıwshı «b» 
háribiniń ornına «p» háribin jazıp qátelesedi. «sh», «ch» 
hárip birikpeleri de bir sesti ańlatadı (shelek, chemodan).  



                                                                                       Ilim hám jámiyet. №1.2023 

                                                                                                                          97 
 

Ekinshi klass «Ana tili hám oqıw sawatlılıǵı» kitabınıń 
birinshi bólimi, tiykarınan, oqıwshılardıń oqıw kónlikpesin 
rawajlandırıwǵa qaratılǵan bolsa, ekinshi bóliminde 
lingvistikalıq túsiniklerge kóbirek tapsırmalar berilgen. Ses 
hám háriplerge tiyisli túsiniklerden: «Gózzal, hámme 
sózlerinde birgelkili dawıssızlar sóylewde hám jazıwda 
saqlanadı». «B háribi sózdiń basında, ortasında, P háribi 
sózdiń esitilgen orınlarında jazıla beredi. Aqırı p seslerine 
pitken sózlerge dawıslı seslerden baslanǵan qosımta 
jalǵansa, p sesi b sesine ózgeredi hám solay jazıladı. 
Mısalı: mektep – mektebi, kitap - kitabı» [6]. 

Úshinshi klass «Ana tili hám oqıw sawatlılıǵı» kitabınıń 
birinshi bóliminde ses hám hárip boyınsha keńnen túsinik 
berilgen. Bunda seslerdiń jaylasıw orınları haqqında bólek 
toqtalıp, mısallar menen anıqlıq kiritilgen [7]. 

Jáne de, usı sabaqlıqtıń ekinshi bóliminde ses hám hárip 
túsinikleri boyınsha birqansha materiallar berilgen. Mısalı: 

«Dawıssız sesler sózdiń basında qabatlasıp keledi. 
Mısalı: klub, planeta, stanciya, stakan, traktor, stol h.t.b». 

«Dawıssız sesler sózdiń basında hám aqırında qabatlasıp 
keledi. Mısalı: klass, gramm, spirt, sport h.t.b.». 

«Jazıwda kóp buwınlı sózlerdiń bir jolǵa sıymay qalǵan 
bólekleri ekinshi jolǵa buwın boyınsha ótkeriledi. Bul 
ótkerme dep ataladı. Mısalı: Mek-tep, su-wıq, Gúl-ja-mal, 
ki-yim, Ib-ra-yım h.t.b. 

Esletpe: San menen keletuǵın sózler hám menshikli 
atlıqlar sannan bólinip keyingi jolǵa ótkerilmeydi. Mısalı: 
3-«A» klass, 100 m, TU-134 h.t.b.» [8]. 

Tórtinshi klass «Ana tili» (2020-jılı baspadan 
shıǵarılǵan) kitabında seslerdiń bóliniwi hám álipbe tártibi 
haqqında keltirilip ótilgen. Sabaq barısında orınlanatuǵın 
shınıǵıwlar hám úyge tapsırmalarda kóplegen mısallar 
járdeminde bul boyınsha túsiniklerin bayıtıp barıwı 
múmkin [9]. 

Sonı da aytıp ótiwimiz kerek, ses – sóylew procesinde 
real aytılǵan, qulaǵımız benen esitken insan hám basqa 
mayda bólekke bólinbeytuǵın sóylew úzindisi bolıp 
tabıladı. Bizler seslerdi aytamız hám esitemiz.   

Hárip – sestiń jazıwdaǵı shártli belgisi bolıp tabıladı. 
Háriplerdi kóremiz, jazamız, oqıymız. Háripler 
fonemalardıń jazıwdaǵı kórinisi, súwreti bolıp tabıladı. 1. 
Sawat ashıw dáwirinde ses hám hárip penen tanıstırıw 

dawıslı seslerdi úyretiwden baslanadı. Ana tilimizde 9 
dawıslı fonema bar: a, á, o, ó, ı, i, u, ú, e, al, 25 dawıssız ses 
bar. Bulardan ekewi hárip birikpesi, jigirma úshi (23) dara 
hárip penen belgilenedi. Olar tómendegiler: b, d, f, g, ǵ, h, 
x, j, k, q, 1, m, n, ń, p, r, s, t, v, w, y, z, sh, c, ch. Dawıssız 
seslerdi úyretiwde de arnawlı bir tártipke, talapqa ámel 
etiledi. Hárip birikpelerin úyretiwdegi qıyınshılıqlardı 
esapqa alǵan halda, olardı álipbe dáwiriniń aqırǵı 
basqıshında úyretiw maqsetke muwapıq bolıp tabıladı.  

Sesler hám olardıń klassifikaciyası: Sesler awız 
boslıǵında tosqınlıqqa ushırawı yamasa ushıramawına 
qaray dawıslı hám dawıssız bolıp eki toparǵa bólinedi.  

Dawıslı sesler – awız hám tamaq boslıǵında heshqanday 
tosqınlıqqa ushıramay payda bolatuǵın, quramı dawıstan 
ibarat (shawqım derlik qatnaspaytuǵın) sesler.  

Dawıssız sesler - awız hám tamaq boslıǵında hár túrli 
tosqınlıqqa ushırap payda bolatuǵın, quramı tek shawqım-
nan yamasa ses hám shawqımnan ibarat seslerge aytıladı. 
Olardıń aytılıwında hawa aǵımı partlap shıǵadı. Nátiyjede, 
hártúrli tárepten bir-birinen parqlı dawıssız sesler payda 
baladı. Tildegi dawıssız sesler sisteması konsonantizm (lat. 
consonans — dawıssız ses) dep ataladı. Dawıs hám 
shawqımnıń qatnasıwına qaray únli hám únsiz dawıssız 
sesler bolıp ekige bólinedi. 

Juwmaqlap aytatuǵın bolsaq, baslawısh klass 
oqıwshılarına ana tili pánin úyretiwde onıń lingvistikalıq 
qubılısın, morfologiyalıq hám sintaksislik baylanısıwın 
jaqsı ózlestire alıwın támiynlewde ses hám háriplerdi jetik 
úyrenip barıwı tiyis dep oylaymız. Sebebi, til ilimi júdá 
quramalı taraw bolıp tabıladı. Onı tereń meńgerip alıw ush-
ın hárbir bólimin basqıshpa-basqısh oqıwshı sanasında 
qáliplestirip barıwımız zárúr.  

Til iliminiń dáslepki basqıshı sıpatında ses hám 
háriplerdi, sóz hám buwınlardı analiz-sintez etiwdiń 
interaktiv texnologiya tiykarında shólkemlestiriw oqıtıwshı 
iskerligindegi dóretiwshilik process bolıp, oqıwshılar 
menen óz ara birgelikte alıp barıladı. Bunday waqıtta 
oqıtıwshı ózin tek bilim beriwshi shaxs emes, bálkim, 
oqıwshılardıń belsendiligin pedagogikalıq hám 
psixologiyalıq tárepten shólkemlestiretuǵın oqıtıwshı 
sıpatında seziniwi zárúr. 

REZYUME. Bu maqolada boshlang'ich sinf ona tili darslarida tovush va harflarni o'qitish bosqichlari  bo'yicha fikr yuritiladi. Ona 

tili darslarida o'quvchilar tovush va harflar bilan tanishib boradi va ularning to'g'ri yozish ko'nikmalarini shakllantirish, o'quvchilarning 
orfografik savodxonligini oshirish ko'nikmalarini kengaytirish zarur masala sifatida olib qaralgan.  

РЕЗЮМЕ. В статье обсуждаются этапы обучения звукам и буквам в начальных классах родного языка. На уроках родного 
языка учащиеся знакомятся со звуками и буквами, и считается необходимым расширит их навыки правильного письма.  

SUMMARY. This article discusses the stages of learning sounds and letters in primary mother tongue classes. In mother tongue les-
sons, students are pronounced to sounds and letters, and it is considered necessary to expand their correct writing skills.   

Риторика, ―нутқ ҳақидаги фан бўлиб, унинг 
предмети нутқни қуриш ва олиб бориш қоидалари ва 
тавсияларидир‖. Бинобарин, ушбу қоидаларни билиш 

келажакда риторика ўқитувчисининг маxсус тайѐргар-
лиги учун назарий асосдир. 

Риторикани ўқитишга тайѐрлик мазмунининг ўзига  


